
SEEMOGODIMO

NAKO: Diura tse 3

MADUO: 100



	DITAELO:

· Pampiri e, e arotswe ka dikarolo tse tharo, A, B le C.
· Potso 1 e arabiwa ke baithuti botlhe.

· Mo potso 2 go dinopolo tse NNE tse o di filweng; araba tse PEDI fela.
· Fa o arabile dipotso tse dikhutshwane mo go Karolo B, araba ya tlhamo mo go Karolo C.

· Fa o arabile potso ya tlhamo mo go Karolo B,. araba dipotso tse dikhutshwane mo go Karolo C.

	


	KAROLO YA A

MABOKO

POTSO 1

Baithuti botlhe ba tshwanetse go araba potso e.

SELELO SA MMOKI – C.D. MOGOTSI

Buisa temana e e latelang, mme morago o arabe dipotso tse di e latelang.
	


	Ka metlha fa le sena go wela,
O okamela lefatshe ka kgalalelo,

O boe o bonyebonye jaaka kgarebe e bona lekau,

Go supetsa lefatshe fa le wena o ka gata sekau.


	1.1 Mmoki o bua le eng?
1.2 Nopola sekapuo se se dirisitsweng mo temaneng, o be o se tlhalose.
1.3 Mmoki o itumeletse eng?
1.4 Tlhalosa se mmoki a se kayang mo moleng wa boraro le wa bone.
	(2)

(4)

(2)

(2)

[10]


	POTSO 2

Araba dikarolwana di le PEDI fela go tswa mo potsong e.

2.1
Buisa nopolo ke eo , mme morago o arabe dipotso tse di latelang:
	


	Badisa ba nnete ke ba maabane,

Lesomo le neng le itse kgomo.

Modisa ke segatlhamela-masisi,

Matlhale a a sa lweleng bogogo.

Mo kope go go ipolelela o tle o je monate,

O ke o utlwe boswa jwa puo a bo ruile

Rraagwe ka moretlwa a kile a bo mo naya;

Letsopa leo le sa ntse le re gakgamaditse.

Le tlotse maabane la latela naledi,

Mme la soboloka puo le setso la tshaba ka tsone

Gonne letsatsi le tlhabile ka phifalo e kgolo.

Ga le a ya gope, le latetse boRraetsho-mogolo,

Mme la rwala mphaatŝhane le lone la tsena ka sekgwa;

La kgokgoetsa tlotlo le betilwe ke pelo,

Mme ga se itse ope se se mo pelong ya lone.
	5

10

15


	2.1.1 Lesomo e ka nna la eng?
2.1.2 Lereo le sekgatlhamela-masisi le kaya eng?

2.1.3 Go ya ka mmoki fa a re “letsopa” o raya eng?
2.1.4 Ke ponagalo efe ya poko e e tlhagelelang mo moleng wa 12.

2.1.5
Leboko le ke la mofuta ofe wa maboko?  Tlhalosa.
	(3)
(3)

(3)

(3)

(3)

[15]


	2.2
Buisa temena ke e, mme morago o arabe dipotso tse di latelang:
	


	Nnyaa, bomalome ga ba lere serukhutlhi;

A goroga, bomme ba rutlarutlile dirite,

Ka peo ba mo gasa, ba latetse setso,

Go mo lemosa fa le ene a tshwanetse go dira;

A tle a se re tlhabise ditlhong ka moso.


	2.2.1 Go buiwa ka eng fa go buiwa ka serukhutlhi?
2.2.2 Tlhalosa mafoko a a thaletsweng.

2.2.3 Naya morero o o tlhagelelang mo nopolong e.

2.2.4 Motho yo o gorosiwang o lemoswa eng?
	(3)
(6)

(3)

(3)

[15]


	2.3
Buisa temena e latelang, mme morago o arabe dipotso tse di ka tlase ga yona:
	


	Kgosikgolo, morwarra, tsamaya, o ye gae,

Thapelo ya gago badimo ba e tshotse.

Pelo ya gago e go abetse matlhogonolo,

Mme o tla nna morena wa lotso lwa eno,

Le ditŝhaba tsotlhe di tla go obamela.

Batho botlhe mmogo le lefatshe ba tla go rata

Fela jaaka le rona o re ratile.

Matshwenyego a gago a tla fela,

Mme sebesong sa ntlo ya gago o tla tshega ka boipelo.
	3

6

9


	2.3.1 Neela lefoko le emelang mainamafatswa mo temaneng e.

2.3.2 Napola sekapuo se se mo temeng, o be o neela leina la sona.

2.3.3 Naya matlhophi a mabedi mo meleng 5 le 6.

2.3.4 Naya diponagalo tsa poko tse di tlhagelelang mo meleng 6 le 7.
	(3)
(6)

(3)

(3)

[15]

	2.4
Buisa temana ke eo, mme morago o arabe dipotso tse di latelang:
	


	Monyadi a goroga, dipitsa

Ba tla bo ba sa bolo go di tlhatswa;

Dingwe maoto a setse a lebile godimo.

Mantŝwa a bone ke ale, le one a a gora;

Rure, motho le phologolo go tshwana fela.


	2.4.1 Goreng fa monyadi a goraga dipitsa di bo di le lolea?
2.4.2 Mosola wa mola 3 ke ofe mo bokaong jwa temana yotlhe?
2.4.3 Mola 5 o supa sekapuo sefe?  Se kwale.

2.4.4 Neela setlhogo sa leboko le temana e e tswang go lona.

PALOGOTLHE YA KAROLO YA A: 10+30 =
	(3)
(5)

(4)

(3)

[15]
[40]


	KAROLO YA B
TERAMA

Fa o araba 3.1 dipotso tse dikhutshwane mo go Karolo B, o tshwanetse go araba 4.2 (tlhamo) mo go Karolo C. Fa o araba potso 3.2 (ya tlhamo) mo go Karolo B, o tshwanetse go araba 4.1 (dipotso tse dikhutshwane) mo go Karolo C.

POTSO 3
DINTSHONTSHO TSA LORATO – L.D. RADITLADI
	


	3.1
Buisa temana ke eo, mme morago o arabe dipotso tse di latelang:
	


	Mmui A:
	… ke mosetsana wa borure,

Re se ka re mo papetla jaaka tshere,

Badimo ba ka gana go re boloka,

Ya re ka moso ra tlhoka le losika.

	Mmui B:
	Nyaa, yoo ruri, ga a na botho,

Ga ke na go mo itshwarela.

	Mmui A:
	Go fosa ke ga motho mongwe le mongwe,

Go itshwarela, namane e tona ya moroba.


	3.1.1
Babui ba, ba ne ba bua ba le kae?
3.1.2
Ba ne ba bua ka ga mang?

3.1.3
Ke goreng Mmui B a ne a gana go itshwarela mosetsana yoo?

3.1.4
Tlhalosa mela e e thaletsweng.
3.1.5
Motho yo o tsentseng mosetsana mo mathateng ke mang?

3.1.6
Mmui A o golagana jang le “mosetsana” (mola 1).

3.1.7
Fa mmui A, a re badimo ba ka gana go ba boloka, o raya bomang?
3.1.8
Ga motho a se na botho, ke fa a na le boitshwaro jo bo ntseng jang?
3.1.9
Neela leina la sekapou se se dirisitsweng mo moleng 2 mo temaneng e e fa godimo.

3.2.10
Mosetsana yo go buiwang ka ene yo, o ne a le kae? 


	(3)

(3)

(3)

(6)

(3)

(3)

(3)

(2)

(2)

(2)

[30]




	KGOTSA

3.2 
A ke nnete gore Mmamontia o na le go itlhaganela go ratana a ise a ikakanye 
kana a ise a ithute motho pele?  Tshegetsa ka mabaka a a utlwalang.  Karabo 
e se fete tsebe le halofo.

1x30 =

PALOGOTLHE YA KAROLO YA B:
	[30]
[30]

[30]


	KAROLO YA C

PADI
Mo karolong e, moithuti o tshwanetse go araba potso e le nngwe.

POTSO 4
MASAIKATEGANG A MAGODIMO – J.M.K. MEKGWE

4.1
Buisa temana e e latelang, mme o itse go araba dipotso tse di e latelang:
	


	Gona-gona fa go rotogileng monna yo o fetileng ka matsobane ga rotoga ba babedi ba mmala, dikokoro di bekesela mo marannyeng a letsatsi le goragoreditse go elama dithaba tse di letseletsele, tsa bophirima.  Ka dinko di abogile jaana, ga itshupa sentle gore ba ntse ba mo orile dibeso.  Ba atamela sebedi mo sennong sa bona ba le dinao di sefadima.

Lekau la tshwara mala ka mabogo; lekgarebe la kakatlela mokapelo ga mpatlise rre le mme – ao, botshelo e le ruri!

Yo mongwe wa borradikokoro, yo o mmele o matlaba jaana, a botsa ka mabifi “O kae, monna?”  Ga ŝadikanngwa matlho.


	4.1.1 Monna yo o fetileng ka matsobane ke mang?

4.1.2 Go ne go diragetse eng gore monna a fete jaaka a fetile mo go 4.1.1 fa 
godimo.

4.1.3 Tlhalosa ka bokhutswane kamano ya monna yo o fetileng ka matsobane le lekau le le neng la tshwara mala ka mabogo
4.1.4 Borradikokoro ke bo mang?


	(2)
(2)

(2)

(2)

	4.1.5 Tlhalosa mafoko a a latelang:

(a) Matsobane
(b) O orile dibeso

(c) Go tshwara mala ka mabogo

(d) Go atamela sebedi mo senong.


	(2)

(2)

(2)

(2)




	4.1.6 Neela leina la lekgarebe le go buiwang ka ga lona.

4.1.7 Lekau le le neng la tshwara mala ka mabogo le lekgarebe ba amana jang?

4.1.8 Ntwa ya baanelwa ba babedi ba, e bakilwe ke eng?

4.1.9 Phoso e ne e le ya ga mang?

4.1.10 Ke mang o a neng a batlisisa se se tlhodileng leso la ga rraagwe morago ga ntwa eo?

4.1.11 A o ile a atlega mo dipatlisisong tsa gagwe?
4.1.12 Feleletsa setlhogo sa padi e.


	(2)

(2)

(2)

(2)

(2)

(2)

(2)

[30]


	KGOTSA

4.2 Kwa bokhutlong jwa padi e, go itshupa gore Rankelenyane ke Serukhutlhi le mmolai.  Tshegetsa ka mabaka a a utlwalang. Karabo e se fete tsebe le halofo.
PALOGOTLHE YA KAROLO YA C:

PALOGOTLHE:
	[30]
[30]

100

